
Atuartut nukarliit

[bookmark: _heading=h.gjdgxs]Kangerlummi Sermilimmi piniarneq aalisarnerlu tassaavoq atuakkat katillugit arfiniliusut ilaat Kangiata Illorsuani saqqummersitsivimmi sikuminernut atatillugu suliarineqarsimasut.

Atuartitsissutit
Atuartitsissutinut arlalinnut tunngasoq – pinngortitalerineq - upperisarsiorneq

Ilinniartitsinermi anguniagassat
· Atuartut qanga aalisariaatsit piniaatsillu ullutsinni suli qanoq atorneqartarneranik ilisimasaqalissapput - massa sunngiffimmi piniarnermi imaluunniit atortut nutaaliaanerit atorlugit ingerlanneqaraluartut.  
· Atuartut imaani miluumasut angisuut, soorlu puisit arferillu, inoqarfinni inuunermi pinngitsoorneqarsinnaanngitsunik immikkut ilisimasaqalissapput - kiisalu ulluinnarni inuunermi immikkut maleruagassat malillugit piniagassagissaarnissaq qitiutinneqartoq ilisimasaqarfigilissavaat.
· Atuartut attaveqatigiinnermik suleqatigiinnermillu piginnaasatik sungiusassavaat.

Aaqqissuussineq
Atuartut eqimattannguakkuutaarlutik, marlukkaarlutik imaluunniit ataasiakkaarlutik sulinissaat innersuussutigaarput. Atuartunut ataasiakkaanut suna tulluarnerunersoq kiisalu piginnaasat sorliit ineriartortinneqassanersut naapertorlugu. Eqqumaffigisariaqarpoq ikinngutigilluarnerpaasaq tamatigut suleqatikkuminarnerpaaneq ajormat. Atuartut akornanni suleqatigiinneq tassarpiaavoq suleqatigiinnermik siunertalik katerisimaarnerinnaanngitsoq.

Atortussat pillugit
Atortussat digitaliusut Keynote-formati malillugu sananeqarsimapput. Atuartut formati taanna sungiusimanngippassuk atortussat PowerPoint-formati malillugu sananeqarsimasut internettimit tiguneqarsinnaapput.

Ingerlaneq pingasunik immikkoortortaqarpoq:
· Atuagaq Kangerlummi Sermilimmi aalisarneq piniarnerlu pillugu ilisarititsineq.
· Kapitalinik ataasiakkaanik sulineq
· Sulineriup naammassereernerata kingorna qanoq ingerlasimanera pillugu oqaloqatigiinneq namminerlu sammisanik toqqarsimasanik suliareqqiineq.

Quppernermit quppernermut ilitsersut

Atuagaq 
Kangerlummi Sermilimmi piniarneq aalisarnerlu assiliartai atuartunut misissortissavatit. Atuagaq atuartut suliassanut sammisassaannut tunngaviuvoq. Atuagaq arfinilinnik kapitaleqarpoq. Kapitalit ataasiakkaat immikkoortunut marlunnut pingasunulluunniiit agguataarneqarsimapput. 

Atuakkami immikkoortuni ataasiakkaani atuartut naammassisassaminnik suliassinneqarsimapput. Siullermik allaaserisamik atuagassaqarput tamatumalu kingorna apeqqutinik arlalinnik suliassaqarlutik.
Atuakkami quppernernut nassuiaatit linkillu ilanngunneqarsimasut atorlugit atuartut apeqqutinut akissutissaminnik ujarlernerannut iluaqutaasinnaapput. Atuartut namminneq apeqqutinik suli amerlanernik ujarlernissaat innersuutigineqarpoq.

Suliassanut atatillugu akissutiminnut periaatsip sorliup atorneqarneranut suna sungiusimalluarneruneraat apeqqutaassaaq, immaqaluunniit periaatsimik nutaamik ilinniartariaqassanersut. Periaatsit maku toqqarneqarsinnaapput: Allattariarsorneq, nipi, assit aamma/imaluunnit titartaaneq. Akissutinut suli annertunerusumik allaffissamik pisariaqartitsisoqarpat quppernerit ilaneqarsinnaapput.

Qaleralinniarneq 
Ilinniusiani kapitali taanna pingasunik immikkoortortaqarpoq.

Ukiut 300-t sinnerlugut immap sikuanit qaleralinniartarneq 
Atuartut asseq qimerluussavaat sanilertillu peqatigalugu suut takusinnaasatik  tupigusuutigisatillu oqaluuseralugit. Atuakkami asseq annerusoq qupperneq 11-mi takuneqarsinnaavoq.
Allaaserisaq atuareerpassuk imaluunnit atuffanneqareerunik, apeqqutit maku suliarissavaat:
· Assimi aalisagaq suna takuneqarsinnaava?
· Pisat ukiut 100-t matuma siornatigut qanoq angerlamut assartorneqartarpat (Asseq quppernerup tulliani takuk)
· Qaleralik pillugu ilisimasakka. (Linki atorlugu annertunerusumik paasissutissat: qaleralik.)

Taaguutit ningittagaq aamma assartuineq pillugit atuartut oqaloqatigikkit.


Qimusseq
Atuartut assinut marlunnut ukiunik 80-nik nikingasunik assilineqarsimasunut saqqummiiffigineqarput. Qupperneq 14-17-mi asseq angineq takuneqarsinnaavoq. Atuartut sanilertik imaluunnit eqimattami assilisat taakku marluk assigiinngissusaat oqaloqatigiissutigissavaat.
Allaaserisaq atuareerpassuk imaluunniit atuffanneqareerunik apeqqutit maku sammissavaat:
· Asseq siulleq 1934-mi assilineqarsimavoq tullialu 1914-mi.
Sorleq pisoqaanerua, qanorlu tamanna takuneqarsinnaava?
· Aamma qamuteralaat atorneqaraluartut sooq qimusseq suli assartuutitut pingaaruteqarpa?
· Uumasut allat sulinermi atorneqartartut ilisimavigit?

Taaguutit siorna pisimasut aamma nalitsinni kiisalu uumasut sulinermi atorneqartartut pillugit atuartut oqaloqatigikkit.

Nalitsinni umiatsiaararsorluni aalisarneq 
Aalisakkanik tunisassiorneq Ilulissani suliffissaqartitsinermi aningaasarsiornermilu pingaaruteqarpoq. Siornatigut ingammik qalerallit pisarineqartarsimaput. Ukiunili kingulliunerusuni qaleralinniarneq malunnartumik kinguariarsimavoq, rajarniarnerlu pingaaruteqarnerulersimalluni.

Allaaserisaq atuareerpassuk imaluunniit atuffanneqareerunik apeqqutit maku sammissavaat:
· Ningittakkani ataatsini qalerallit qassit amuarneqarsinnaappat?
· Ukiukkut qaleralinniarneq qanoq ingerlanneqartarpa?
· Qaleralik qanoq angissuseqalersinnaava? Takissusaa aamma oqimaassusaa). (Uani paasissutissaasivimmi akissutissarsisinnaavutit qaleralik)

Puisinniarneq
Kapitali pingasunik immikkoortortaqarpoq. Immikkoortut tamarmik oqaluttuarisaanermut tunngasuupput.

Qaannamit aasaanerani piniarneq
Atuartut Qeqertarsuup Tunua Ilulissallu Kangia nunap assingani sumiissusersiniassavaat. 
Ilulissat Kangiani nunasisut siullersaat, Saqqaq kulturip inuinik taaneqartartut pillugit atuartut oqaloqatigikkit - taakku Kr. in. sioqq. ukiut 2500-800-t matuma siornatigut inuusimapput. Tamatuma kingorna tamaani ukiut tusintit sinnerlugit inunnik najugaqartoqarsimanngilaq, aatsaalli inuit Avanersuarmiut (Thulemiut) takkummata inoqaleqqissimalluni. Inuit inuiaat kalaallit siuaasaraat.

Allaaserisaq atuareerpassuk imaluunniit atuffanneqareerunik apeqqutit maku sammissavaat:
· Piniarnermi atorneqartartoq alla suna unaamut assinguva?
· Ole Andreasenip assinga 1936-p nalaani assilineqarsimavoq. Puisinik qassinik pisaqarsimava. (Atuakkami quppernermi 27-mi assip oqaasertai takukkit)
· Oqaaseq siuaasat qanoq isumaqarpa?

Nunami piniarnermi naaligaq atorneqartarsimanersoq pillugu atuartut oqaloqatigissavatit.

Ukiuunerani sikumit piniarneq
Sikumit piniarneq allusiornermik taaneqartarpoq. Imaani miluumasut allui piniartut uumasunik piniarnerannik ajornannginnerulersitsisarput, tassa puisit anersaartorniarlutik puigaangata. Siornatigut unaamik pisarineqartarput, ullutsinnili qassutinik pisarineqartarlutik.

Atuagassiaq atuareerpassuk imaluunniit atuffanneqareerunik apeqqutit maku suliarissavaat:
· Unaap niaqua qanoq immikkut suliaralugu nunasisunit inerisarneqarpa? (Qupperneq 29 takuk.)
· Assimi puisi alluminit amuneqartoq takuneqarsinnaavoq. Puisi qanoq taaguuteqarpa?
· Ukiuni tusintilinni qassini allusiorneq ilisimaneqarsimava?

Allusiornerup suli atorneqartarnera pillugu atuartut oqaloqatigikkit. Ullumikkulli sunngiffimmi aalisarnermi ingammillu qaleralinniarnermi atorneqartarpoq.

Puisit atorneqarneri
Natseq inuunini naallugu Ilulissat Kangianiittarpoq. Kangerlummi najugaqartunut inuussutitut pingaaruteqarsimavoq, minnerunngitsumik neqaa annertuumik C- aamma D-vitamininik akoqarpoq.
Assersuutigalu sukulupoornermik nappaateqalernissamut pinaveersaartitsisarpoq. Orsua sinneruttoq aatsinneqartarpoq kiassarnermullu qaammaqqutitullu atorneqartarsimalluni.

Atuagassiaq atuareerpassuk imaluunniit atuffanneqareerunik apeqqutit maku sammissavaat:
· Assimi arnaq suleriva?
· Puisip sumut atorneqarsinnaaneranik allattuigit.
· Ingammik ukiuunerani sooq puisip neqaanik nerisarnissaq pingaaruteqarsimava? 

Inuit ulluinnarni inuuniarnerannut vitaminit pingaartuteqarneri pillugit atuartut oqaloqatigikkit - kaperlattarneqa kiisalu innaallagiaqarnani kiassarnissamik qaammaqqutissamillu pisariaqartitsineq.
Arfanniarneq
Kapitali pingasunik immikkoortortaqarpoq. Immikkoortut pingasut tamarmik oqaluttuarisaanermik aallaaveqarput; uani annertunerusumik paasisassarsiortoqarsinnaavoq: arferit

Umiamit piniarneq 
1920-kut tikillugit umiaq piniarnermut, assartuutitut tikeraarnermullu atorneqartarsimavoq. 
Umiaq amermik sanaajuvoq annertuumillu useqarsinnaagaluarluni oqittuaraararsuuvoq, allaat sikukkut ingerlavigineqarsinnaanngitsukkut akiarlugu ingerlanneqarsinnaalluni.
	Umiaq angallataavoq qimusseq qajarlu peqatigalugu inuit Kalaallit Nunaannut nunasiartornerannik piginnaalersitsoq. 
	Umiat arnanit anguarteqartut inunnik, qimminik atortussanillu immami nilleqisumi, ikkarleqaqisumi sikulimmilu assartuisarput, amerlanertigut angutinit qajartortunit ingiarteqarlutik. Kisianni siusinnerusukkut aamma arfanniarnermi atorneqarsimapput, umiarlu sapinngisamik nipaqanngitsumik uumasorujussuit qanillattorniarlugit angutinik anguarteqartarpoq.

Atuagassiaq atuareerpassuk imaluunniit atuffanneqareerpata suliassaq manna suliarissavaat:
· Titartakkap ukiut 100-t matuma siornatigut arfanniarneq puisinniarnerlu takutippaa. Allallutit, titartaallutit imaluunniit immiussillutit oqaluttualiorit, tassanni oqaluttuarissavat illit umiamik imaluunniit qaannamik piniariaqataanerit.

Sassat - sikumit qaqortanik qernertanillu qilalugarniarneq
Qilalukkat qaqortat, arfivittulli qilalugarlu qernertatulli sikorsuit saatsersut killinganni uumasuupput. Qanoq iliallakkaangat issileriataarsinnaasarpoq tamaalilluni sikumi qunnerit putullu arferit anersaartornissaminnut pisariaqartitaat sikusinnaasarlutik. Taamaalilluni arferit eqimattat amerlanerit ikinnerilluunniit mattussaasinnaasarput, taamatullu nalaanneqartut sassanik taaneqartarput.

Atuagassiaq atuareerpassuk imaluunniit atuffanneqareerunik apeqqutit maku sammissavaat:
· Sassat qanoq isumaqarpa?
· Suna atorlugu piniartut arferit pisarisarpaat (Atuakkami qupperneq 40 takuk.)
· Quppernerup tulliani qilalukkap qernertap assinga takuneqarsinnaavoq. Eqqoriaruk qanoq takitiginersoq.

Arferit atorneqarnerat
Arfeq tamarluinnarmi atorneqartarsimavoq. Issittumi nilleqisumilu nunaqarfimmiut ulluinnarni inuuniarnerannut pisariaqarluinnartuusimapput.
· Arferup sarnganit atortut suut sananeqartarsimanersut allattukkit?
· Arferit Kalaallit Nunaanni uumasut allattukkit (Uani paasisassarsiorsinnaavutit: arferit
· Assimi angut ukiiffigisassaminik illuliortoq takuneqarsinnaavoq. Atortussat suut atorpai.

16-18-honnorujukkut nalaanni Europamit arfanniat pillugit atuartut oqaloqatigikkit - kiisalu europamiunut arferup orsuata piumaneqaqisup suliarineqartarnera.

Angakkoq kiisalu pinngortitap inuillu atanerat.
Kapitali pingasunik immikkoortortaqarpoq. Immikkortuni tamani upperisaq upperisapalaarlu sammineqarpoq.

Angakkoq
Angakkoq inuit silarsuaata anersaallu silarsuaata akornanni atassutaavoq.

Atuagassiaq atuareerpassuk imaluunniit atuffanneqareerunik apeqqutit maku sammissavaat:
· Angakkoq qanoq ililluni uagut silarsuatsinnit anersaat silarsuaanut angalasarsimava?
· Sassuma arnaa Silallu inua anersaat silarsuaanni uumasuupput. Anersaat silarsuaanni inuit inuusut allat aqqi paasiniakkit.  
· Angakkoq allanik sunik taagorneqartarnersoq paasiniaruk.

Sassuma Arnaanik oqaluttualiaq
Naatsumik oqaatigalugu oqaluttualiaq ima aallartippoq: “Sassuma Arnaata inuit nunaqarfinni perulluliuutaat naalliuutigai taammattumillu pillarniarlugit piniagassat tamaasa immap naqqani nujami ilassimasuni katersorpai”.

Atuartut quppernermi 18-mi Angakkup Sassuma Arnaanut angalanera titartaganngorlugu isiginnaagassiarineqarsimasoq isiginnaarsinnaavaat.

Qupperneq 19-mi oqaluttualiaq allaaserineqarsimavoq. Atuartit toqqarsinnaavat nammineq atuarniarnerlugu imaluunniit assiliartaaraq (atuffatinnga) toorlugu atuffanneqarnissartik qinersinnaavaat.

Isiginnaareerunik atuareerunillu qupperneq 18-mut uteqqissapput suliassarlu una suliaralugu:
· Filmimi susoqarpa?
Filmimi titartakkami assit arfiniliupput; assit ataasiakkaarlugit allaffissalersorsinnaavaat oqaaseqaatitillu allallugit, imaluunniit oqaluttualiartik immiussinnaavaat.

Silap Inuanik oqaluttualiaq

Atuartunut taaguut inua ilisaritinneqassaaq. Oqaaset inua isumaqarpoq nukik atortunik/sukujunnik uumassuseqalersitsisoq. Soorlu iluliap inuata iluliaq uumassuseqalersittarpaa. Inua pinngortitami suni tamani siumorneqarsinnaammat, nunarsuaq najugarput uumasuuvoq taamaattumillu ataqqillugu isumatusaarlunilu najorneqartariaqartoq.

Atuartut taaguutit pinngortitami anersaanik inoqarsorinninneq aammalu pinngortitami upperisarsiorfiginninneq pillugit oqaloqatigissavatit.

Atuagassiaq atuareerpassuk imaluunniit atuffanneqareerunik apeqqutit maku sammissavaat:
· Kuisinneq maleruagassamut assersuutaavoq. Maleruagassanik allanik ilisimasaqarpit?
· Assimi angakkup anersaat silarsuaannut angalassagaangami atortussat atortagai takuneqarsinnaapput. Taakku qanoq taaguuteqarput (Atuakkami qupperneq 53-mi ikiortissarsiorsinnaavutit).

Taaguutit allerutit aamma maleruagassat pillugit atuartut oqaloqatigissavatit.

Piniarnissamut piareersaatit 
Kapitali marlunnik immikkoortortaqarpoq. Immikkoortuni arlariinni upperisaq upperisapalaallu sammineqarput.

Aarnuat maleruagassallu
Piniagassaqarluarnissaq ajutuunnginnissarlu anguniarlugu allerutit maleruagassallu maleqqissaartariaqarput. Taakkununnga atatillugu aarnuat ilisarnaatillu atorneqartarsimapput. 
Atuagassiaq atuareerpassuk imaluunniit atuffanneqareerunik apeqqutit maku sammissavaat:
· Aarnuat sunik piginnaasaqarpat?
· Asseq qimerlooqqissaaruk. Timmiaq suvamita?
· Eqqissinerup tui ilisarnaatigaa. Ilisarnaatinik allanik taaguisinnaavit?

Arnaq atisallu
Uini pinigassaqarluartinniarlugu arnat aamma allerutinik maleruagassanillu malittarinninnissaat pingaaruteqarpoq. Tamatuma saniatigut mersornermut pikkorissuusariaqarpoq uimilu atisaanik pinnersaasinnaasariaqarpoq piniagassat kajungertilerniarlugit.
Atuagassiaq atuareerpassuk imaluunniit atuffanneqareerunik apeqqutit maku sammissavaat:
· Sooq arnat allerutit maleruagassallu malittarisariaqartarpaat?
· Assimi atisaq sunik sanaajuva sunillu pinnersaasersorneqarsimava?
· Atisap pinnersaatai sumut iluaqutaassappat?

Qanga angutip arnallu akornanni immikkorluinnaq inissisimanerat ullutsinnilu qanoq innera pillugit oqaloqatigikkit.


Sulinerup kingorna aallutassat
Klassimi nalilersuissaasi, tassungalu atatillu atuartut suut eqqumiigisamanerlugit saqqummiussisinnaapput kiisalu sammisaq sorleq soqutiginartinnerpaasimanerlugu oqaluttuarsinnaapput.
Atuartut sammisassaq imaluunniit uumasoq sukumiinerusumik sammisassartit mnamminneq toqqassavaat.  Atuartut toqqaanertik  aammalu suna sukumiinerusumik misissorniarneraat tunngavilersoqqullugu qinnuigissavatit.

Atuartut sammisassatut imaluunnit uumasumik toqqaanerat allattarfissuarmi/umeruarmi ataatsimut oqaluuserissavasi. Tamatuma kingorna atuartut eqimattakkaarlutik imaluunniit marlukkaarlutik sammisassaq toqqarsimasartik suliarissavaat. Atuartut ataasiakkaat kisimiillutik sulerusussinnaapput.

Atuartut akissusertik atuakkatut imaluunniit titartakkatu suliarinissaa Innersuutigineqarsinnaavoq. Digitalitut suliarineranut Book Creator aamma Pixton innersuutigineqarsinnaapput. Atuartunut nukarlernut pappiara soorlu plakatitut takussutissiaq innersuutigineqarsinnaavoq.

Atuakkap suliarineranut nassuiaat
Atuakkamut Kangerlummi piniarnerq aalisarnerlu atuartitsinermi ilinniusiat  Lotte Brinkmannimit Daniella Maria Manuelimillu, Anholt Læringsværkstedimi Kangiata Illorsuanut ineriartortinneqarsimapput.

Assinut atorneqartunut qujassuteqarneq
Carsten Egevang: 14-15, 20, 30
Jette Bang/VISDA: 27
Gerhard Kleist: 40
Danish Arctic Institute/ assiliisua ilisimaneqanngilaq: 11
Danish Arctic Institute / Sylvester Mathias Saxtorph: 12-13
Danish Arctic Institute/ Martin Lindsay: 16-17
Danish Arctic Institute Regitze Margrethe Søby: 33
Danish Arctic Institute/ Christan Kruusip katersugai: 37
Danish Arctic Institute/ Christian Vibe: 42-43
Danish Arctic Institute/ Erik Holtved: 45
Danish Arctic Institute/ Th. N. Krabbe: 48
M2 film: 51
Nunatta Katersugaasivia Allagaateqarfialu /Greenland National Museum and Archives / Grønlands Nationalmuseum & Arkiv: 53
Roberto Fortuna, Danmarkimi katersugaasivissuaq, Nationalmuseet / National Museum of Denmark / Nationalmuseet: 59

Ilinniusiat atuagassiartai, suliassartai assillu siaruarterneqarsinnaapput, issuarneqarsinnaapput suliareqqinneqarsinnaallutillu, taamaaliornermilu taamaallat pilersitseqqaartutut piginnittuutitat imatut qutsavigalugit: Kangerlummi sermilimmi piniarneq aalisarnerlu, Ilulissani Kangiata Illorsua”.
image1.png




